
Chambre des Députés

Har Claude Wiseler
Prasident vun der Chamber

Létzebuerg, den 7. September 2026

Har Prasident,

sou wéi den Artikel 80 vum Chambersreglement et virgesait, biede mir lech, dés parlamentaresch Fro un
den Har Minister fir Wirtschaft, PME, Energie an Tourismus an un den Har Finanzminister weiderzeleeden.

D’Caféen, Baren a kleng Restauratiounsbetriber spillen eng wichteg Roll am soziale Liewen an an der
wirtschaftlecher Struktur vun eisem Land - an an der Gestaltung vum Duerfliewe vun eise Gemengen.
Glaichzditeg steet de Secteur viru verschiddenen Erausfuerderungen, notamment duerch héich
Betribskdschten, de Manktem u Personal an d’Schwieregkeeten, fir nei Betriber opzemaachen oder
besteeénd Betriber weiderzeféieren.

An deem Kontext gouf rezent och vun der Horesca eng Reform vun de Reegelen iwwert
d’Konzessiounsvertrag mat de Brauereie gefuerdert. Et stellt sech domat d’Fro, ob den aktuelle System
nach zaitgeméiss ass an ob en d’Entrepreneursfraiheet genuch garantéiert.

Dofir wéilte mir vun der Regierung wéssen:

—  Wéi vill Konzessioune fir Caféen, Baren an anlech Etablissementer ginn et aktuell zu Létzebuerg,
a wéi huet sech dés Zuel an de leschten zéng Joer entwéckelt?

—  Wéi vill Demande fir eng nei Konzessioun goufen an de leschte fénnef Joer agereecht, a wéi vill
dovunner goufen accordéiert respektiv refuséiert?

—  WEéi vill Konzessioune ginn aktuell vu Brauereien zur Verfligung gestallt, an a wéi vill Fall ass
d’Disponibilitéit vun enger Konzessioun un en Approvisionnement- oder anere Vertrag mat enger
Brauerei gekoppelt?

— Huet d’Regierung Kenntnis dovunner, ob esou Vertrag d’Fraiheet vun de Café- a Barbedreiwer
beim Choix vun hirem Fournisseur aschranken?

— Assd’Regierung der Meenung, datt den aktuelle System e fairt an transparent Konkurrenzémfeld
téscht de Brauereien an den Horeca-Betriber garantéiert?

—  Wéi bewdert d’Regierung d’Fuerderung vun der Horesca, d’Reegele fir d’Konzessiounsvertrag
mat de Brauereien méi einfach a méi flexibel ze gestalten?

— Assd’Regierung der Meenung, datt d’Zuel vun de Konzessiounen nach @mmer soll limitéiert sinn?
Wa jo, wat sinn d’Haaptargumenter dofir?

—  Kéint d’Regierung sech virstellen, d’Zuel vun de verflighbare Konzessiounen ze erhéijen oder de
System vun der Limitatioun grondsatzlech ze reforméieren, fir den Zougang zum Maart fir nei
Caféen a Baren ze erliichteren?

—  WAéi vill Konzessioune gi momentan iwwer Gemengen zur Verfigung gestallt, a wéi vill Gemengen
hu spezifesch Reegelen oder Prozeduren, fir d’Vergab vun esou Konzessiounen ze organiséieren?

— Plangt d’Regierung an désem Kontext eng Reform vum aktuelle System? Wa jo, wéi eng
Annerunge sinn envisagéiert a wéini kéinten dés émgesat ginn?

Mat déiwem Respekt

